
NODAVLAT NOTIJORAT TASHKILOTLARI RAMZLARI 
BILAN BOG‘LIQ MA’MURIY TARTIB-TAOMILLARNI 

TAKOMILLASHTIRISH
Narimanov Bekzod Abduvaliyevich,

O‘zbekiston Respublikasi Oliy Majlisining Inson huquqlari 
bo‘yicha vakili (ombudsman) o‘rinbosari, 

yuridik fanlar doktori, dotsent
ORCID: 0000-0002-4703-3358

e-mail: bekzodnarimanov84@gmail.com

Annotatsiya: Ushbu maqolada nodavlat notijorat tashkilotlari (NNT) ramzlari: gerb, bayroq, logotip, 
emblema va boshqa identi�ikatsiya belgilarining yaratilishi, ularning ma’nosi va ijtimoiy ahamiyati, 
shuningdek, mazkur ramzlarni qonunchilik asosida ro‘yxatdan o‘tkazish va himoya qilishga doir 
ma’muriy tartib-taomillar tahlil qilindi. NNT ramzlari tashkilotning brendini shakllantirish, uning ijtimoiy 
obro‘-e’tiborini oshirish hamda maqsad va vazifalarini vizual tarzda ifodalashda muhim o‘rin tutishi ilmiy 
asosda yoritildi. Amaldagi milliy qonunchilikda ramzlarni rasmiy ro‘yxatga olish, ulardan foydalanish 
va ularni himoya qilish jarayonida uchraydigan huquqiy bo‘shliqlar, idoralararo muvo�iqlashtirishdagi 
kamchiliklar va ma’lumotlar almashinuvidagi sustlik kabi muammolar tahlil qilindi. Shuningdek, ilg‘or 
xorijiy tajribaga tayangan holda NNT ramzlaridan noqonuniy foydalanish holatlariga qarshi samarali 
ma’muriy javobgarlik choralarini kuchaytirish, intellektual mulk huquqlarini kompleks himoya qilish 
va ushbu jarayonlarni raqamlashtirish orqali tezkor, shaffof hamda korrupsiyadan xoli mexanizmlarni 
joriy etish bo‘yicha taklif va tavsiyalar ishlab chiqildi. Tadqiqot natijalari NNTlarning huquqiy maqomini 
mustahkamlash, ularning ijtimoiy nufuzini oshirish, fuqarolik jamiyati institutlarini rivojlantirish hamda 
davlat va jamiyat o‘rtasidagi o‘zaro ishonchni yanada kuchaytirishga xizmat qiladi.

Kalit so‘zlar: nodavlat notijorat tashkilotlari, ramzlar, gerb, bayroq, logotip, ma’muriy tartib-taomillar, 
huquqiy himoya, intellektual mulk

СОВЕРШЕНСТВОВАНИЕ АДМИНИСТРАТИВНЫХ ПРОЦЕДУР, СВЯЗАННЫХ С 
СИМВОЛИКОЙ НЕГОСУДАРСТВЕННЫХ НЕКОММЕРЧЕСКИХ ОРГАНИЗАЦИЙ

Нариманов Бекзод Абдувалиевич,
доктор юридических наук, доцент,

заместитель Уполномоченного 
по правам человека (омбудсмана) 

Олий Мажлиса Республики Узбекистан

Аннотация. В статье рассматриваются вопросы, связанные с символикой 
негосударственных некоммерческих организаций – герб, флаг, логотип, эмблема и иные 
идентификационные знаки, их создания, содержания и социальной значимости, а также 

анализируются административные процедуры, связанные с их регистрацией и правовой 
защитой. Научно обосновано, что символика негосударственных некоммерческих организаций 
играет важную роль в формировании бренда организации, укреплении её общественного 
авторитета и визуальном выражении целей и задач. В национальном законодательстве 
выявлены пробелы, касающиеся официальной регистрации символов, порядка их использования 
и защиты, а также недостатки в межведомственной координации и слабость обмена 
информацией. На основе передового зарубежного опыта разработаны предложения по 
усилению административной ответственности за незаконное использование символики 
негосударственных некоммерческих организаций, комплексной защите прав интеллектуальной 
собственности, а также по внедрению цифровых технологий, обеспечивающих оперативные, 
прозрачные и свободные от коррупции процессуальные механизмы. Результаты исследования 
направлены на укрепление правового статуса негосударственных некоммерческих организаций, 
повышение их социального авторитета, развитие институтов гражданского общества и 
дальнейшее усиление взаимного доверия между государством и обществом.

Ключевые слова: неправительственные некоммерческие организации, символы, герб, 
флаг, логотип, административные процедуры, правовая защита, интеллектуальная 
собственность

IMPROVEMENT OF ADMINISTRATIVE PROCEDURES RELATED TO THE SYMBOLS 
OF NON-GOVERNMENTAL NON-PROFIT ORGANIZATIONS

Narimanov Bekzod Abduvalievich,
Deputy Commissioner of the Oliy Majlis 

of the Republic of Uzbekistan for Human Rights, 
Doctor of Science in Law, Associate Professor

Abstract. This article analyzes the creation of symbols of non-governmental non-commercial 
organizations (NGOs): coat of arms, �lag, logo, emblem and other identi�ication marks, their meaning 
and social signi�icance, as well as administrative procedures for the registration and protection 
of these symbols on the basis of legislation. It is scienti�ically substantiated that NGO symbols play 
an important role in shaping the organization’s brand, increasing its social prestige, and visually 
representing its goals and objectives. Problems such as legal gaps in the process of of�icial registration, 
use, and protection of symbols in the current national legislation, shortcomings in interdepartmental 
coordination, and inadequate data exchange were analyzed. Also, based on advanced foreign 
experience, proposals and recommendations were developed to strengthen effective administrative 
liability measures against cases of illegal use of NGO symbols, to introduce prompt, transparent, and 
corruption-free mechanisms through comprehensive protection of intellectual property rights and 
digitalization of these processes. The research results will serve to strengthen the legal status of NGOs, 
increase their social prestige, develop civil society institutions, and further strengthen mutual trust 
between the state and society.

Keywords: non-governmental non-pro�it organizations, symbols, coat of arms, �lag, logo, 
administrative procedures, legal protection, intellectual property

Kirish
Nodavlat notijorat tashkilotlari (NNT) zamonaviy fuqarolik jamiyatining muhim 

institutlaridan biri bo‘lib, ularning samarali faoliyat yuritishi ko‘p jihatdan davlat tomonidan 
yaratilgan huquqiy, tashkiliy va institutsional sharoitlarga bog‘liq. Shunday sharoitlardan biri 
sifatida NNT ramzlarini (bayroq, emblema, vimpel va boshqa belgilar) ro‘yxatdan o‘tkazish 

bilan bog‘liq davlat xizmatlari va ma’muriy tartib-taomillar alohida o‘rin tutadi. Ushbu 
jarayonlar nafaqat NNTning tashqi identi�ikatsiyasi va jamoatchilik oldidagi taniqliligini 
oshirishga xizmat qiladi, balki ularning huquqiy maqomini mustahkamlash hamda boshqa 
subyektlar bilan munosabatlarida ishonchlilik darajasini belgilashda ham muhim rol o‘ynaydi.

Davlat xizmatlari va ma’muriy tartib-taomillarni ilmiy-nazariy o‘rganish bir necha 
omillar bilan izohlanadi. Birinchidan, amaldagi normativ-huquqiy hujjatlar ramzlarni 
ro‘yxatdan o‘tkazish tartibini belgilab bergan bo‘lsa-da, ularni qo‘llash amaliyotida ayrim 
kolliziyalar, takroriy talablar yoki hujjatlar muvo�iqligining yetarli emasligi kabi masalalar 
uchraydi. Ikkinchidan, ushbu tartib-taomillarning samaradorligi va shaffo�ligi davlat 
boshqaruvi tizimida byurokratik to‘siqlarni kamaytirish, fuqarolik jamiyati institutlarini 
qo‘llab-quvvatlash va ochiq davlat xizmatlari tizimini shakllantirish bilan chambarchas 
bog‘liq. Uchinchidan, xorijiy davlatlar tajribasini o‘rganish orqali milliy qonunchilikni 
takomillashtirish imkoniyati yuzaga keladi, bu esa NNTlar faoliyatining barqaror va samarali 
rivojlanishiga zamin yaratadi.

Shuningdek, NNT ramzlari bilan bog‘liq davlat xizmatlarini nazariy jihatdan tadqiq etish 
ularning huquqiy tabiati, maqsadi va funksiyalarini yanada chuqur anglash imkonini beradi. 
Bu boradagi ilmiy tahlillar ramzlarni ro‘yxatdan o‘tkazish mexanizmini soddalashtirish, 
ma’lumotlar almashinuvi tizimini avtomatlashtirish va barcha bosqichlarda elektron davlat 
xizmatlarini keng joriy etish bo‘yicha aniq takli�lar ishlab chiqish uchun asos bo‘lib xizmat 
qiladi. Natijada NNTlar o‘z ramzlaridan to‘laqonli foydalanish imkoniyatiga ega bo‘ladi, 
bu esa ularning ichki boshqaruvi, xalqaro hamkorligi va jamoatchilik bilan aloqalarini 
mustahkamlashga xizmat qiladi.

A.S. Ryabchikovaning �ikricha, ilmiy nuqtayi nazardan nodavlat notijorat tashkilotlarining 
individualizatsiyasi masalasi ularning jamiyatdagi mavqeyi va samarali faoliyati uchun strategik 
ahamiyatga ega. Simvolika, emblema, madhiya va boshqa vizual hamda audiovizual vositalar 
NNTning huquqiy va ijtimoiy maqomini mustahkamlash, ularning maqsad va vazifalarini aniq 
ifodalash, shu bilan birga, jamoatchilikning ishonchini oshirishda muhim rol oʻynaydi. Bu 
vositalar, shuningdek, tashkilotning brend sifatida tanilishi, uni boshqa tashkilotlardan farq 
qilish va manfaatdor tomonlar bilan kommunikatsiya samaradorligini taʼminlaydi [1].

Ushbu tadqiqotda nodavlat notijorat tashkilotlari (NNT) ramzlari bilan bog‘liq ma’muriy 
tartib-taomillarni takomillashtirish masalasi ilmiy-huquqiy yondashuv asosida o‘rganildi. 
Tadqiqotning metodologik asosi sifatida quyidagi ilmiy-uslubiy yondashuvlar qo‘llandi:

Normativ-huquqiy tahlil usuli – NNT ramzlariga oid milliy qonunchilik, ma’muriy 
tartib-taomillarni belgilovchi normativ-huquqiy hujjatlar, shuningdek, intellektual mulk va 
fuqarolik jamiyati institutlari faoliyatiga oid me’yorlar tizimli ravishda o‘rganildi va ularning 
amaliyotdagi qo‘llanish samaradorligi baholandi.

Qiyosiy-huquqiy tahlil – ilg‘or xorijiy mamlakatlar, xususan, Yevropa Ittifoqi davlatlari, 
AQSh va Osiyo mintaqasidagi davlatlarda NNT ramzlarini ro‘yxatdan o‘tkazish, huquqiy 
himoya qilish va ularning noqonuniy foydalanilishiga qarshi kurashish tajribalari o‘rganilib, 
ularning afzallik va kamchiliklari tahlil qilindi.

Tizimli yondashuv – NNT ramzlari bilan bog‘liq tartib-taomillarni davlat boshqaruvi 
organlari, intellektual mulk idoralari, adliya tizimi hamda NNTlarning o‘zaro hamkorligi 
doirasida yagona tizim sifatida o‘rganish orqali takomillashtirish yo‘nalishlari belgilandi.

Asosiy qism
Fikrimizcha, NNTlarning individualizatsiyasi nafaqat ularning tanilishi yoki brendini 

shakllantirish vositasi, balki ularning ijtimoiy missiyasi va qiymatlarini keng ommaga 

yetkazishdagi asosiy strategik resursdir. Aynan shu yo‘nalishdagi ishlanmalar – logotipdan tortib 
veb-sayt dizaynigacha – tashkilot faoliyatining shaffo�ligi, jamoatchilik bilan ochiq muloqot olib 
borishi va ijtimoiy mas’uliyatli imij yaratishi uchun kuchli platforma vazifasini bajaradi. Shu bois 
NNTlar individualizatsiya vositalarini faqat estetik yoki marketing maqsadida emas, balki o‘z 
huquqiy maqomi va ijtimoiy ta’sirini kuchaytirish yo‘lida tizimli ravishda qo‘llashi zarur.

Mashhur amerikalik sotsiolog Piter Druker uchta sektor (davlat, biznes, jamiyat) 
o‘rtasidagi rollar farqini belgilab, nodavlat notijorat tashkilotlarining o‘ziga xos missiyasini 
quyidagicha ifoda etgan: “Davlatning vazifasi – qoidalar ishlab chiqish va ularni qonun 
kuchida joriy etish, biznesning vazifasi – pul ishlash. Ijtimoiy sektor tashkilotlarining vazifasi 
– insonning sog‘lig‘i va farovonligiga ko‘maklashish… Bu tashkilotlar yana bir ahamiyatga ega 
maqsadga xizmat qiladi. Ular fuqarolik mas’uliyati tuyg‘usini uyg‘otadi. Biz fuqaro sifatida 
qila oladigan ishimiz – faqat bir necha yilda bir marta ovoz berish va muntazam ravishda 
soliq to‘lash. Ijtimoiy sektor tashkilotlari faoliyatida ishtirok etish orqali bu holatga muayyan 
o‘zgartishlar kiritish mumkin” [2].

Qo‘shimcha sifatida aytish mumkinki, nodavlat notijorat tashkilotlarining asosiy 
missiyasi inson farovonligiga xizmat qilish, fuqarolik mas’uliyatini uyg‘otishdir. Ushbu 
missiya tashkilotning ramzlarida ham o‘z ifodasini topishi kerak. Logotip va emblemalar 
NNTning maqsad va qadriyatlarini ifoda etib, uning jamiyatdagi o‘rni va mas’uliyati haqida 
aniq signal beradi. Masalan, ramzlarda birlik, ochiqlik, insonparvarlik va hamkorlikka doir 
obrazlar aks etsa, bu faqat estetik belgilar emas, balki tashkilotning ijtimoiy va ma’naviy 
yo‘nalishini ommaga yetkazuvchi “vizual manifest” sifatida xizmat qiladi. Demak, NNT 
ramzlari faqat gra�ik ishlanma emas, balki uning ijtimoiy missiyasining ko‘rinishi va jamiyat 
bilan muloqotining ramziy tilidir. Nodavlat notijorat tashkilotlarining faoliyatini olib borishda 
hamda davlat organlari, tijorat va notijorat tashkilotlari, turli qatlamdagi jismoniy shaxslar 
bilan munosabatlarga kirishishda ularning taniqliligi va ramz muhim ahamiyatga ega. Shu 
sababli xorijiy davlatlarda va respublikamizda nodavlat notijorat tashkilotlari oʻz ramzlariga 
ega boʻlishga harakat qilishadi.

Tahlillar shuni koʻrsatmoqdaki, davlat roʻyxatidan oʻtkazilgan NNT ramzlari soni 
quyidagicha:

2020-yilda – 36 ta;
2021-yilda – 50 ta;
2022-yilda – 31 ta [3].
Oʻtkazilgan soʻrovga koʻra, “Oʻzbekistondagi (sizning viloyat/tuman yoki shahar) 

nodavlat notijorat tashkilotlari faoliyati haqida asosan qaysi manbalardan maʼlumot olasiz”,
deb soʻralganda doʻstlar, qarindoshlar va ishdagi hamkasblardan degan variantga 12 foiz; 
televideniye, radio va matbuotdan variantiga 27 foiz; internet, ijtimoiy tarmoqlardan variantiga 
54 foiz; jamoat birlashmalari ishtirokchilari (aʼzolari)dan variantiga 3 foiz; tashqi reklamadan
variantiga 2 foiz; tarqatma materiallardan (bukletlar, varaqalar) variantiga 2 foiz deb javob 
bergan [4–8].

“Nodavlat notijorat tashkilotlari toʻgʻrisida”gi Qonunning 19-moddasiga koʻra, nodavlat 
notijorat tashkiloti bayroq, emblema, vimpel va boshqa ramziy belgilarga ega boʻlishi 
mumkin. Nodavlat notijorat tashkilotining ramziy belgilari davlat ramziy belgilariga 
oʻxshamasligi kerak.

Nodavlat notijorat tashkilotining ramziy belgilari ustavga muvo�iq, uning rahbar organi 
tomonidan tasdiqlanadi hamda davlat roʻyxatidan oʻtkazilishi kerak. Biroq qonun hujjatlarida 
bayroq, emblema, vimpellarga alohida ega boʻlish tartibi nazarda tutilmagan. Qonun 



12.00.02 – KONSTITUTSIYAVIY HUQUQ. 
MA’MURIY HUQUQ. 
MOLIYA VA BOJXONA HUQUQI

2025-YIL 3-SON
VOLUME 2 

ISSUE 3 / 2025

22 ISSN 2181-8118 O‘ZBEKISTON QONUNCHILIGI TAHLILI / ОБЗОР ЗАКОНОДАТЕЛЬСТВА УЗБЕКИСТАНА / UZBEKISTAN LAW REVIEW 

hujjatlarida nodavlat notijorat tashkilotining faqat ramzini davlat roʻyxatidan oʻtkazish tartibi 
mavjud.

Nodavlat notijorat tashkilotlarining ramzlarini davlat roʻyxatidan oʻtkazish boʻyicha 
munosabatlar Vazirlar Mahkamasining 2014-yil 10-martdagi 57-son qarori bilan tasdiqlangan 
Nodavlat notijorat tashkilotlarining ramzlarini davlat roʻyxatidan oʻtkazish tartibi toʻgʻrisidagi 
nizom bilan tartibga solinadi. Mazkur nizomning 4-bandiga koʻra, bayroqlar va vimpellarni 
koʻtarish, emblemalarni va boshqa ramzlarni oʻrnatish, shuningdek, ulardan foydalanish 
tartibi tegishli nodavlat notijorat tashkiloti tomonidan mazkur nodavlat notijorat tashkiloti 
ramzi toʻgʻrisidagi nizomlarda belgilanadi.

Bundan koʻrishimiz mumkinki, bayroq, emblema, vimpellar nodavlat notijorat 
tashkilotining ramzidan alohida boʻlgan tushuncha emas, shundan kelib chiqib, “Nodavlat 
notijorat tashkilotlari toʻgʻrisida”gi Qonunning 19-moddasida bayroq, emblema, vimpellarni 
ramzdan alohida va undan boshqa tushuncha sifatida qayd qilish zarurati mavjud emas. 
Shunga koʻra, qonun hujjatlariga quyidagi oʻzgartirish va qoʻshimchalar kiritish taklif qilinadi:

birinchi, atamalarni bir xilda qoʻllash maqsadida “ramziy belgilar” soʻzini “ramz” soʻzi bilan 
almashtirish;

ikkinchi, “Nodavlat notijorat tashkilotlari toʻgʻrisida”gi Qonunning 19-moddasidagi 
“Nodavlat notijorat tashkiloti bayroq, emblema, vimpel va boshqa ramziy belgilarga ega 
boʻlishi mumkin” jumlasini “Nodavlat notijorat tashkiloti oʻz ramziga ega boʻlishi mumkin” 
jumlasiga almashtirish taklif qilinadi.

Vazirlar Mahkamasining 2014-yil 10-martdagi 57-son qarori bilan tasdiqlangan Nodavlat 
notijorat tashkilotlarining ramzlarini davlat roʻyxatidan oʻtkazish tartibi toʻgʻrisidagi 
nizomning 1-bandida ushbu nizom nodavlat notijorat tashkilotlarining, shu jumladan, 
xalqaro va xorijiy nodavlat notijorat tashkilotlarining vakolatxonalari va �iliallari ramzlarini 
davlat roʻyxatidan oʻtkazish va qayta roʻyxatdan oʻtkazish tartibini belgilashi qayd qilingan. 
Shuningdek, ushbu nizomning 2-bandiga muvo�iq, uning amal qilishi mazkur nizomning 
1-bandida nazarda tutilmagan notijorat tashkilotlarini davlat roʻyxatidan oʻtkazish adliya 
organlari tomonidan amalga oshirilgan hollarda bunday notijorat tashkilotlari ramzlarini 
davlat roʻyxatidan oʻtkazishga ham tatbiq etiladi. 

Soʻrovlar natijasiga koʻra, ushbu nizomga asosan nodavlat notijorat tashkiloti sifatida 
davlat reyestriga olinmagan, biroq adliya organlari tomonidan davlat roʻyxatidan oʻtkazilgan 
notijorat tashkilotlari ramzlari davlat roʻyxatdan oʻtkazilmagan [10–14]. Bunga advokatlik 
tuzilmalari hamda Vazirlar Mahkamasining 1994-yil 22-martdagi 153-son qarori bilan 
tasdiqlangan Yuridik shaxslar birlashmalarini davlat roʻyxatidan oʻtkazish haqidagi nizomga 
asosan roʻyxatdan oʻtkazilgan yuridik shaxslar birlashmalarini misol sifatida keltirish 
mumkin. Yaʼni mazkur notijorat tashkilotlari ramzlari yuqoridagi nizom talabiga asosan, 
adliya organlaridan nodavlat notijorat tashkilotlarining ramzlari sifatida davlat roʻyxatidan 
oʻtishi lozim boʻlsa-da, amaliyotda advokatlik tuzilmalari va yuridik shaxslar birlashmalari 
oʻzlarining alohida belgilarini nodavlat notijorat tashkilotlarining ramzlari sifatida davlat 
roʻyxatidan oʻtkazmasdan ishlatib kelmoqdalar.

Xulosa
Yuqoridagi tahlillar asosida quyidagi taklif va xulosalarni ilgari surish mumkin:
birinchidan, nodavlat notijorat tashkilotlarining ramzlarini davlat roʻyxatidan oʻtkazish 

boʻyicha murojaatlar uzoq muddat, yaʼni bir oy davomida koʻrib chiqiladi. Nodavlat notijorat 
tashkilotlarining ramzlarini davlat roʻyxatidan oʻtkazish boʻyicha murojaatlarni koʻrib chiqish 
muddatini 15 kunga kamaytirish taklif qilinadi;

ikkinchidan, nodavlat notijorat tashkilotlarining ramzlarini davlat roʻyxatidan oʻtkazish 
boʻyicha murojaatlarga ilova qilinadigan hujjatlar turlarini birlashtirish va ayrimlarini bekor 
qilish lozim. Masalan, nodavlat notijorat tashkilotlarining ramzlarini davlat roʻyxatidan 
oʻtkazish boʻyicha murojaatlarga tashkilotning rahbar organi tomonidan tasdiqlangan 
ramzning nizomi, ikki nusxada ramzning namunasi va tavsi�i ilova qilinishi lozim. Bizningcha, 
ushbu hujjatlarni birlashtirish va nodavlat notijorat tashkiloti ramzining nizomida uning 
namunasi va tavsi�ini aks ettirish orqali alohida tartibda ikki nusxada ramzning namunasi va 
tavsi�i ilova qilinishi tartibini bekor qilish maqsadga muvo�iq;

uchinchidan, nodavlat notijorat tashkilotlarining ramzlarini davlat roʻyxatidan oʻtkazishni 
toʻliq elektron tizimga oʻtkazish, tegishli elektron bazalardan NNT boʻyicha maʼlumotlarni 
roʻyxatga oluvchi organ tomonidan avtomatik shaklda bevosita olish hamda shu orqali 
nodavlat notijorat tashkilotlarining ramzlarini davlat roʻyxatidan oʻtkazish toʻgʻrisidagi 
murojaatlarga NNT davlat roʻyxatidan oʻtkazilgani toʻgʻrisidagi guvohnomaning nusxasini 
ilova qilish boʻyicha normani bekor qilish taklif qilinadi.

NNTlar ramzlariga qoʻyilgan yagona talablarni ishlab chiqish va uni hal qilishning umumiy 
qoidalari sifatida quyidagilarni belgilash taklif qilinadi:

“Nodavlat notijorat tashkilotining ramzi boʻyicha umumiy qoidalar
Nodavlat notijorat tashkiloti oʻz ramziga ega boʻlishi mumkin. Nodavlat notijorat 

tashkilotining ramzi davlat ramzlariga oʻxshamasligi kerak.
Nodavlat notijorat tashkilotining ramzi ustavda nazarda tutilgan maqsadlardan kelib chiqib, 

uning vakolatli rahbar organi tomonidan tasdiqlanadi hamda davlat roʻyxatidan oʻtkazilishi 
kerak.

Roʻyxatdan oʻtkazilmagan nodavlat notijorat tashkilotining ramzidan foydalanish taqiqlanadi.
Nodavlat notijorat tashkilotining vakolatxonasi va �iliali oʻz faoliyatida bosh nodavlat 

notijorat tashkilotining ramzidan foydalanadilar.
Nodavlat notijorat tashkiloti ramzining nizomi davlat tilida ishlab chiqiladi hamda unda 

ramz tasviri va tavsi�lari, shuningdek, ramzdan bayroqlar, vimpellar, emblemalar va boshqa 
oʻrinlarda foydalanish tartibi belgilanadi.

Ramzning nizomida nodavlat notijorat tashkiloti ramziga taalluqli, qonun hujjatlariga zid 
boʻlmagan boshqa qoidalar ham nazarda tutilishi mumkin”.

